
Uttale til varsel om oppstart av planarbeid for Grøn omstilling av Mongstad,

gbnr. 127  /  91 m.fl., Alver kommune.

Vi viser til brev frå Multiconsult Norge AS, dagsett l l. l 2.2020 - Varsel om oppstart av

detaljreguleringsplan for grøn omstilling av Mongstad, gnr. l 27 bnr. 91 m.fl. og høyring av

tilhøyrande planprogram. Merknadsfrist er sett til 29.01.2021.

Saka gjeld

Planområdet er på 1627 daa og er en del av Mongstad Storhamn og Mongstad raffineri-

område. Området ligg nordaust på Lindåshavløya, hovudsakleg i Alver kommune. Ein mindre

del av planområdet ligg aust i Austrheim kommune.

Føremålet med planarbeidet er å leggje til rette for etablering av energitunell og

oppdrettsanlegg på land. Av varslingsbrevet går det fram:

«Planarbeidet er eit ledd i ambisjonane for å sikre framtidig berekraft blant industrien på
Mongstad, og vil konkret bidra gjennom etablering av framtidsretta energitunnelar som

koplar saman dei største industriområda på Mongstad og etablering av oppdrettsanlegg på
land med dei nyaste og beste grøne løysingane som finst i dag for oppdrett, inkludert eige

osmoseanlegg for produksjon av ferskvatn, nytt høgdebasseng, biogass-anlegg for
handtering av fiskes/am og klekkeri/smoltanlegg. Eit sentralt prinsipp er at ved å nytta det

varme vatnet frå raffineriet, så vil energibehovet til oppdrettsanlegget bli betyde/eg redusert.
Energibehovet tilknytta oppvarming vil bli eliminert»

Parallelt med varsling av planoppstart er planprogram lagt ut til høyring og offentleg

ettersyn.

Eventuelle konsekvensar for utvikling, drift og vedlikehald av vegnettet og for samordna

bustad -, areal- og transportplanlegging, universell utforming, trafikksikkerheit og

framkomelegheit må også utgreiast. For meir utfyllande informasjon om utgreiingskrava

viser vi til Statens vegvesens handbok V744.

Konkrete innspel

Ved planområdet er det fylkesveg. Statens vegvesen legg til grunn at drøftingar og

avklaringar knytt til trafikksikkerheit og framkomst på desse vegane skjer i dialog med

Vestland fylkeskommune.

Vidare planprosess/medverknad

Statens vegvesens uttale til varsel om oppstart er ikkje uttømande. Når eit planframlegg vert

lagt ut til offentleg ettersyn, vil vi kunne kome med ytterlegare innspel og merknader.

